
Horeb ta' Marjanu Vella 

Rajt l-gholliq jaqbad, smajt il-Iehen t'Alla. 

Ersaqt u rajt il-Iehha 
tan-nar minn go l-gholliq 
Ii kien, ftit ilu, jhaddar 
fit-tarf sew sew, tat-triq. 

Rajt il-Iehha, smajt il-Iehen 
ta' Jahweh: 
l-istess lehen, l-istess lehha 
ta'Mose. 

Ghax Alla tieghi, Alla haj-setghani, 
mhux Alla tal-mejtin: 
fih, bidu w tmiem, fih dawl bla dell u ghabex, 
Hu Alla tal-hajjin. 

Rajt l-gholliq jaqbad, smajt il-Iehen t'Alla. 

Meggeg l-gholliq u nstema' 
iCaqcaq f'wens ta' skiet, 
sa dewa l-lehen t'Alla 
bhal iiffa mis-smewwiet. 



Melu l-lehen, 
qawwi, shih, 
smajtu jien 
mal-hoss tar-rih. 

Ersaqt u rajt il-Iehha 
fil-qalba ta' l-gholliq 
Ii rajtu ahdar-niedi 
fit-tarf, sew sew, tat-triq. 

Smajt lehen AlIa niezel gewwa qalbi 
bil-qajl il-qajl, hanin, 
u fhimt li AlIa tieghi ried jurini 
Ii Hu mhux tal-mejtin. 

AlIa tieghi kien miet f' qalbi 
- f' qalbi miet -
meta ghadda, bla rna habbat 
f'waqt ta' skiet... 

Il-Iehen t'Alla fija 
nizel f'nida ta' sHem: 
x' qalli jien nafu wahdi, 
rna nafx inrodd fi kliem. 

Melu l-lehen 
qawwi, shih, 
smajtu jien 
mal-hoss tar-rih. 

Rajt l-gholliq jaqbad, smajt il-Iehen t'Alla. 

